
Ed. 160. Frumvarp til laga [105. mál]
um breyting á lögum nr. 75 27. apríl 1962. um Stofnlánadeild landbúnaðarins,
landnám, ræktun og byggingar í sveitum, og lögum nr. 48 16. april 1963,um breyting
á þeim lögum.

Flm.: Ásgeir Bjarnason, Páll Þorsteinsson, Ólafur Jóhannesson, Karl Kristjánsson,
Helgi Bergs, Hermann Jónasson.

1. gr.
2. og 3. málsl. 1. mgr. 7. gr. laganna falli niður.

2. gr.
Í stað ,,15 ha." í 2. gr. laga nr. 48/1963 komi: 25 ha.

3. gr.
1 stað ,,15 ha." í 3. gr. sömu laga komi: 25 ha.



4. gr.
a. Í stað ,,50 þúsund" í 4. gr. sömu laga komi: 60 þúsund.
b. Í stað orðanna "minnst2.0 millj. króna" í 2. mgr. 48. gr. laga nr. 75/1962

komi: minnst 3 millj. króna.
5. gr.

Í stað ,,15 ha." í 5. gr. laga nr. 48/1963 komi: 25 ha.

6. gr.
a. Í stað ,,15 ha." í 1. mgr. 6. gr. sömu laga komi: 25 ha.
b. Í stað ,,50%" í 2. mgr. sömu gr. komi: 65%.

7. gr.
64. gr. laga nr. 75/1962 orðist þannig:
Til þeirra framkvæmda, er um getur í 60. gr., og til framkvæmda, er fram-

lagsrétt fá samkv. 63. gr., greiðir ríkissjóður árlega á árunum 1964-1970, að báð-
um árum meðtöldum, þá fjárhæð, er þarf til að greiða tilskilinn hluta ríkisins sam-
kvæmt ákvæðum þessara laga.

8. gr.
Lög þessi öðlast þegar gildi.

Greinargerð.

Frv. þetta felur í sér nokkrar breytingar á þeim köflum laga um Stofnlána-
deild landbúnaðarins, landnám, ræktun og byggingar í sveitum, sem fjalla um lán
og framlag til ræktunar og bygginga.

Samkvæmt 47. gr. gildandi laga er framlag til ræktunar á nýbýlum takmarkað
við 15 ha. Lagt er til, að framlag verði eftirleiðis greitt á 25 ha.

Í 60. gr. gildandi laga er gert ráð fyrir, að Landnám ríkisins greiði aukaframlag
til að stækka núverandi tún bújarða upp í 15 ha., þó þannig, að aukaframlagið
að viðbættu framlagi samkv. II. kafla jarðræktarlaga fari ekki fram úr 50% af
kostnaðarverði. Í frv. er lagt til, að þetta aukaframlag verði veitt til túnstækkunar
upp í 25 ha. (í stað 15), eins og ræktunarframlag nýbýlanna, og að það megi, að
viðbættu framlagi samkv. jarðræktarlögum, nema allt að 65% (í stað 50%).

Samkv. 48. og 63. gr. gildandi laga er óafturkræft framlag til íbúðarhúsa á
nýbýlum og til endurbyggingar íbúðarhúsa á jörðum allt að 50 þús. kr. Hér er
lagt til, að hámark þess framlags verði hækkað úr 50 þús. kr. upp í 60 þús. kr.

Í 64. gr. gildandi laga er ríkisframlag í heild ti! stækkunar hinna eldri túna
(aukaframlagið) og endurbyggingar íbúðarhúsa á jörðum takmarkað við 7.6 millj.
kr. á ári á tímabilinu 1963-1970. Hér er lagt til, að þetta hámarksákvæði verði
fellt niður og að ríkið leggi sjálft fram það fé, sem til þess þarf að greiða tún-
ræktar- og endurbyggingarframlagið, á þann hátt, sem fyrir er mælt í 60. og 63. gr.

Í 7. gr. gildandi laga eru ákvæði um hámarksupphæð lána úr Stofnlánadeild
landbúnaðarins, miðað við framkvæmdakostnað. Þar er svo fyrir mælt, að há-
marksupphæð þessi skuli lækka sem svarar jarðræktarframlagi (samkv. jarðræktar-
lögum) út á þá framkvæmd, sem um er að ræða hverju sinni. Af hálfu Fram-
sóknarflokksins er í neðri deild flutt frv. um hækkun jarðræktarframlags, og er
ekki ástæða til, að lánin lækki alltaf sem þeirri hækkun nemur, ef að lögum verður.
Hér er því lagt til, að ákvæði um frádrátt jarðræktarframlagsins (ásamt sérákvæði
um hámark framræslulána) falli niður, enda eru þau ekki nauðsynleg, þar sem um
hámark er að ræða. Til þess er ætl azt, að framlög og lán samtals verði hærri
fjárhæð en um er að ræða samkv. gildandi lögum, en ætla má, að stjórn Stofn-
lánadeildarinnar gæti þess, að hún fari ekki fram úr kostnaðarverði eða því, sem
eðlilegt má teljast.

Um þessar mundir berst landbúnaðurinn í bökkum. Nú fara jarðir í eyði og
bændum fækkar. Verðlag það, sem ákveðið erí verðlagsgrundvellinum, nægir ekki



til að greiða framleiðslukostnað meðalbóndans. að meðtalinni vinnu hans, skyldu-
liðs hans, og þá enn síður hjá þeim, sem minni bú hafa. Fjöldi búa þarf að stækka,
en til þess þarf meiri ræktun, meiri húsakost yfir fénað, fóður og áburð og allvíða
meiri vélareign. Þetta allt og sjálf aukning bústofnsins krefst fjármagns, og vegna
viðreisnardýrtíðarinnar hefur þessi fjármagnsþörf aukizt stórkostlega.

Lán til íbúðarhúsa í sveitum hafa að vísu verið hækkuð talsvert og önnur lán
Í hlutfalli við kostnað, en upphæðirnar. sem bóndinn þarf að afla á annan hátt,
fara þó síhækkandi með ári hverju. Þar á ofan hafa vextir verið hækkaðir um
þriðjung og vel það.

Ef einhver von á að vera um það, að bændur geti við þessi skilyrði stækkað
bú sín og með því bætt rekstrarafkomu búanna, verða hin óafturkræfu framlög
ríkisins að hækka, svo að um muni, út á þær framkvæmdir, sem framlög eru veitt
til. o.g ekki þýðir að taka aftur með annarri hendinni það, sem veitt er með hinni,
þ. e. að takmarka það fé með hámarksákvæðum. sem greiða ber í heild samkvæmt
öðrum lagaákvæðum, eins og nú á sér stað um framlög til íbúðarhúsa og stækkunar
hinna minni túna.

í seinni tíð hefur búfé fjölgað í landinu. Sú fjölgun var nauðsynleg, en stendur
því miður ekki traustum fótum. Bændastéttin stendur nú fjær því marki en hún
stóð fyrir nokkrum árum, að eiga á haustnóttum það heyfóður, sem til þarf, að
ásetningur sé eins og hann þarf að vera til þess að mæta því, sem að höndum kann
að bera. Ofan á þetta bætist, að fóðurbætir hefur stórhækkað Í verði á þessum
vetri. Sú bústærð, sem verðlag á búvörum er miðað við, þarfnast allt að 20 ha.
túnstærðar. Þessu búi er ætlað að skapa þær lágmarkstekjur. sem bóndinn þarfnast
til búrekstrar og til þess að hafa hliðstæð kjör og aðrar stéttir. Með þetta í huga
og núverandi ástand í þessum málum þykir flm. þessa frv. einsýnt, að takmarkið,
sem nú er sett, megi ekki vera lægra en 25 ha., eins og gert er ráð fyrir í frv.
Og til þess að það dragist ekki allt of lengi, að þessu takmarki verði náð, þykir ekki
verða hjá því komizt að veita Landnáminu heimild til að sjá svo um, að þeir, sem
hafa ófullnægjandi ræktun, geti fengið allt að 65% framlag í heild til túnauka,
á meðan þeir eru að koma ræktuninni í viðunandi horf.

Jarðræktin er ekki einungis grundvöllur að velmegun landbúnaðarins. Hún er
tákn framsýni af hálfu þjóðfélagsins. Það skapar þjóðinni öryggi og glæðir fram-
tíðarvonir hennar að vera sjálfri sér nóg.

Enda þótt þetta frv. feli í sér, ef að lögum verður, aukinn kostnað fyrir hið
opinbera, er jafnframt á það að líta, að sú kostnaðaraukning mun verða öllum
til góðs. Með því, sem ríkið leggur af mörkum ár hvert á þessu sviði, er unnið að
því að tryggja þjóðinni til frambúðar góða og heilnæma fæðu á hóflegu verjii og
skapa þeim kynslóðum, sem landið erfa, varanleg verðmæti og öruggari afkomu
en áður hefur þekkzt með þjóð vorri.


